
II - ARABAKO LURRALDE 
HISTORIKOAREN TOKI ADMINISTRAZIOA

AIARAKO UDALA

Aiarako Udaleko alkateak emandako 2018ko azaroaren 9ko Dekretuaren laburpena, zeinak 
onartzen dituen 2018. urtean euskara ikasteko eta hobetzeko laguntzen deialdia

BDNS (identifikatzailea): 423858

Bat etorriz Dirulaguntzen 38/2003 Lege Orokorraren 17.3 b) eta 20.8 a) artikuluetan ezarri-
takoarekin, argitara ematen da deialdiaren laburpena; testu osoa Dirulaguntzen Estatuko Datu 
Basean kontsultatu daiteke: http://www.pap.minhap.gob.es/bdnstrans/index.

Lehena: onuradunak

Aiaran erroldatuta dauden pertsona fisikoak, baldin eta diruz lagunduko den jarduera hasi 
aurretik, gutxienez sei hilabetez segidan erroldatuta egon badira Aiarako udalerrian, euskara 
eskolen ehuneko 80ra edo gehiagora joan izana egiaztatzen badute, eta ikastaroa hastean 
hamasei urte beteta badituzte.

Bigarrena: xedea

Deialdi honen helburua da Aiarako udalerriko herritarrek 2018ko ikasturtean euskara ikastea 
sustatzeko dirulaguntzak arautzea (2017ko urritik 2018ko irailera, biak barne, egindako ikastaroek 
jasoko dute dirulaguntza).

Hirugarrena: oinarri arautzaileak

Dirulaguntza hauek emateko oinarri arautzaileak alkatetzaren 2018ko azaroaren 9ko 2018/541 
Dekretuaren bidez onetsi ziren.

Halaber, oinarri arautzaileak euskara ikasteko eta hobetzeko laguntzak arautzen dituen 
ordenantzan jasota daude. Ordenantza hori Aiarako Udalak onetsi, eta 2009ko azaroaren 13an 
argitaratu zen 130. zenbakia duen ALHAOn.

Oinarriak eta eskaera eredua Aiarako Udalaren web orrian daude eskuragarri: www.aia-
rakoudala.eus.

Laugarrena: zenbatekoa

Ordaindutako matrikularen ehuneko 75 arte lagunduko da diruz; gehienez ere 2.000,00 
euro emango zaio pertsona bakoitzari bere euskalduntze prozesu osoan zehar; beraz, pertsona 
batek Aiarako Udaletik xede horretarako jaso dezakeen zenbatekoak, guztira, ezingo du muga 
hori gainditu.

Dirulaguntzen guztizko zenbatekoak, beste erakunde publiko edo pribatu batzuetatik xede 
berarekin lortutakoak barne, ezingo du inolaz ere onuradunak egindako ikastaroaren kostua 
gainditu.

Deialdia 5.901,20 eurorekin dago hornituta.

Bosgarrena: eskabideak aurkezteko epea

Eskabideak aurkezteko epea 2018ko abenduaren 1etik 30era bitartean izango da.

Arespalditza, 2018ko azaroaren 15a

Alkatea
GENTZA ALAMILLO UDAETA


		2018-11-23T06:19:04+0000




